
				এই পৃষ্ঠাটোৰ বৈধকৰণ হৈছে
৪৬
কুমৰ-হৰণ





ললিত বিভাগ মঞ্জু ভৈৰবী মল্লাড়ী।

ৰামকিৰী ধনশিৰী ভূপালী বৰাড়ী॥

ভাৰবী মঞ্জুৰী যোগন্ধাৰ ক্ৰৌঞ্চকিৰী।

মহানাট গৌৰীখট কেদাৰ হাঙ্গিৰী॥

মাধবী বসন্ত দেৱকিৰী ইন্দ্ৰকিৰী।

হিন্দোলা হিন্দোলী হাৰা আকাশ গুঞ্জৰী॥

কুমৰক যুড়ি তাই গাৱে নানা গীত।

তাক শুনি কুমৰৰ পালটিল চিত॥

কামিনীক পিঠি দিয়া আছে গীত শুনি।

ধ্যান কৰি আছে যেন মহা সিদ্ধ মুনি॥

একভিতি কৰি চিত্ৰলেখা গীত গাৱে৷

বায়ুতো অধিক কৰি ৰথক ডকাৱে॥

বাণ নৃপতিৰ ৰাজ্য গৈয়া যেবে পাইল।

সেই সময়ত গৈয়া ৰজনী পুহাইল॥

অগনিৰ গঢ় গোট দেখিল কুমৰ৷

চতুঃপাশে বেঢ়ি আছে গঢ় ভয়ঙ্কৰ॥

সাত প্ৰহৰেক লাগি জ্বলন্ত প্ৰশস্তে।

আৰু শিখা গঢ় তিনি প্ৰহৰৰ পথে॥

কুমৰে বোলয় ওবা শুনিয়ে৷ সুন্দৰি।

ইটো অগ্নি লঙ্ঘি তুমি যাইবা কেন কৰি॥

